
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বাঙ্গলা ব্যাকরণ।
১৪৭


অর্থাৎ নাই দয়া যার, সে নির্দ্দয়। এইরূপ, নির্লজ্জ, নির্ঘৃণ ইত্যাদি।

 বহুব্রীহি সমাসের পরপদ ঋকারান্ত বা স্ত্রীলিঙ্গ ঈকারান্ত শব্দ হইলে তাহার উত্তর ক প্রত্যয় হয়। যথা; মৃত পিতা যার, সে মৃতপিতৃক; দ্বি মাতা যার, সে দ্বিমাতৃক; দ্বি পত্নী যার, সে দ্বিপত্নীক ইত্যাদি।

 বহুব্রীহি সমাসে পরস্থিত অস্ভাগান্ত শব্দ ও উপানৎ, হবিস্, দধি, মধু, শালি, নৌ, অর্থ ও পূর্ব্ব প্রভৃতি শব্দের উত্তর প্রায় ক প্রত্যয় হইয়া থাকে। যথা; বিশাল উরঃ যার সে বিশালোরস্ক; অন্য মনঃ যার, সে অন্যমনস্ক; পীত পয়ঃ যাহা কর্ত্তৃক, সে পীতপয়স্ক ইত্যাদি।

 সহ শব্দের সহিত বহুব্রীহি সমাস করিলে, সহ শব্দের স্থানে প্রায়ই স হয়। যথা; পত্নীর সহিত যে, সে সপত্নীক; জলের সহ যে, সে সজল; শঙ্কা সহ যে, সে সশঙ্ক ইত্যাদি।

 বহুব্রীহি সমাসে পরস্থিত অক্ষি, সক্থি ও নাভি শব্দের ই স্থানে অ হয়। আর স্ত্রীলিঙ্গের বিশেষণ হইলে অক্ষি ও সক্থি শব্দ

